
DE TRINITATE, S. AUGUSTINI 

LIBER DECIMUS, 
In qno trinitatem aliam in hominis mente inease ostenditur, eamque 

longe evidentiorem apparere in memoria, intelligentia et veluntale. 
eS 

CAPUT PRIMUM. — 1. Amorem studentis animi, id 
est, scire cupicntis, non esse amorem ejus ret quam 
nescit. Nunc ad ea ipsa consequenter enodatius expli- 
canda limatior accedat intentio. Ac primum, quia rem 

prorsus ignotam amare omnino nullus potest, dili- 
genier intuendum est cujusmodi sit amor sludentium, 

id est, non jam scientium, sed adhuc scire cupientium 
quamque doctrinam. Et in his quippe rebus in quibus 
non usitate dicitur studium, solent existerc amores ex 

audilu, dum cujusque pulchiritudinis fama ad videndum 
ac fruendum animus accenditur , quia generaliter 
novit corporum pulchritudines, ex eo quod plurimas 
vidit, et nest intrinsecus unde approhetur , cui forin- 

secus inhiatur. Quod cum fit, non rei penitus inco- 

gnita amor excilatur, cujus genus ita notum est. Cam 
autem virum bonum amamus, cujus faciem non vidi- 

mus, ex notitia virtutum amamus , quas novimus in 
ipsa veritate. Ad doctrinas autem cognoscendas, ple- 
rumque nos laudantium atque predicantium accendit 
auctoritas : et tamen nisi breviter impressam cujusque 
doctrinz haberemus in animo notionem , nullo ad 

eam discendam studio flagraremus. Quis enim scien- 
ike , verbi gratia, rhetorice ullam curam et operam 

iinpenderet, nisi anle sciret eam ‘dicendi esse scien- 
liam ? Aliquando etiam ipsarum doctrinarum fines aue 

ditos expertosve miramur, et ex lioc inardescimus fa~- 

tullatem comparare discendo, qua ad eos pervenire



possimus, Tanquam si littcras nescienti dicatur quam 

dam esse doctrinam , qua quisque valeat, quamvis 
longe absenti , verba mittere manu facta in silentio, 
quz rursus ille cui mittuntur, non auribus, sed oculis 

colligat , idque fieri videal; nonne, dum concupiscil 
nosse quo id possit, omni studio circa illum finem 

movetur, quem jam notum tenet? Sic accendunlur 
studia discentium : nam quod quisque prorsus ignoral, 
amare nullo pacto polest. 

2. Ita eliam signum si quis audiat incognitum, vel- 
uli verbi alicujus sonum, quo quid signilicetur igna- 

rat, cupit scire quidnam sit, id est, sonus ille cui ret 

commemorand institutus sit : veluti si audiat col 

dicitur temetum, et ignorans quid sit requiral. Jom 
ilaque oporiet ut noverit signum esse, id est, 0% 

ess¢ inancm illam vocem, sed aliquid ea significart: 

alioquin jam notum est hoc trisyllabum, et artict 

latam speciem suam impressit animo per sensum at 

rium : quid amplius in eo requiratur, quo + mag 
innotescat, cujus omnes litters omniaque soni spat 
nola sunt; nisi quia simul innotuit signum esse, 7 
vilque salons cupiditatem, cujus rei signum git ? Quo 

igitur amplius notum est, sed non plene notum esl 

eo cupit animus de illo nosse quod reliquam ¢- 
enim tantummodo esse istam vocem nosset, cama 

1 Aliquot Ms$., quod.



eiicujus rei signum esse non nosset, nihil jam qu:e- 

rcret, sensibili re, quantum poterat, sentiendo per- 

cepta. Quia vero non solum esse vocem, sed et siguum 

ease jam novit , perfecte id nosse vult. Neque ullum 
perfecte signum noscilur, nisi cujus rei signum sit 
cognoscatur. Hoc ergo qui ardenli cura quccrit ut no- 

verit, studioque accensus insistit, num potest dici esse 

sine amore? Quid igitur amat? Certe enim amari ali- 
quid nisi notum non potest. Neque enim ille istas tres 
syllabas amat, quas jam notas habet. Quod si hee in 
eis amat, quia scit eas significarc aliquid ; non inde 

nunc ogilur, non enim hoc nosse querit: sed in eo 

quod scire studet, quid amet inquirimus, quod pro- 

fecto nondum novit : et propterea miramur cur amet, 

quoniam firmissime novimus amari nisi nota non 

posse. Quid ergo amat, nisi quia novit alque intuetur 

in ralionibus rerum quz sit pulchriludo doctrine , 
qua continentur nolitiz signorum omnium; et qu 

sit utilitas in ea peritia, qua inter se humana socielas 
sensa communicat, ne sibi hominum coctus deteriores 

Sint quavis soliludine, si cogitationes suas colloquendo 

non misceant. lance ergo speciem decoram et utilein 

cernit anima, et novit, et amat; eamque in se periici 

studet , quantum potest, quisquis vocum significan - 
lium quxcumque ignorat', inquirit. Aliud est enim 

quod eam in veritatis Juce conspicit, aliud quod in 
sua facultate concupiscil. Conspicit namque tn luce 

veritatis quam magnum et quam bonum sit omnes om- 

nium gentium linguas intelligere ac loqui, nullamque 

ut alienigena * audire, et a nullo ita audiri. Cujus noti-



lie decus cogitatione jam cernitur, amaturque res 
noia; qnz ila conspicitur, atque inflammat studia 
discentium, ut circa eam moveantur, eique inhient in 
omni opera quam impendunt consequend2 tali facul- 
tati, ut etiam usu amplectantur quod ratione prino- 
scunt : alque ita quisque , cui facultati spe propin- 
quat , ei ferventius amore inardescit. Eis doctrinis 
quippe studetur vehementius, que capi posse non 

desperantur. Nam cujus rei adipiscendxc spem quisque 
non gerit, aul tepide amal, aut omnino non amat, 

quamvis quam pulchra sit videat. Quocirca , quia om- 
nium linguarum scientia fere ab omnibus desperatur, 
sux gentis quisque maxime studet, ut noveril. Quod 
si et illi ad perfectum percipiende se non sufficere 
sentit, nemo tamen tam desidiosus est hujus notiliz, 
qui non, cum audierit incognitum verbum, velit nosse 
quid illud sitet si potest, querat ac discat. Quod 

dum queril, ulique in studio discendi est, ct videtur 
amare rem incognilam; quod non ita est. Species 

namquce illa langit animum, quam novit et cogitat, in 

qua elucet decus consociandorum animorum in vo- 

cibus noltis audiendis alque reddendis : eaque accendit 
sindio quercntem quidem quod ignorat , sed nolam 
formam , quo id pertineat, intuentem cl amantem. 

ltaque si quxrenti, verbi gratia, quid sit temetum 
( hoc enim exempli causa posueram ), dicatur, Quid 

t Sic Am. Er. et Mss. At Lov., significantiam quamcum- 
que ignorat. 

* ila Am. el Mss. At Er. et Lov., ui alientgcnam. Forte 
legendum, nullimaue ul alteniyenamn , :



ad te pertinet? respondebit, Ne forte audiam loquen- 
tem, ct non intelligam, aut uspiam forte id legam, ct 

quid scriptor senserit, nesciam. Quis tandem huic 
dicat, Noli intelligere quod audis , noli nosse quod 
legis ? Omnibus enim fere animis rationalibus in 
promptu est ad videndum bhujus peritiz pulchritudo , 
gua hominum inter se cogitata , significantium vocum 
enunliatione noscuntur : propter hoc notum decus, 
et ob hoc amatum quia notum, studiose quxritur ver- 
bum illud ignotum. Itaque cum audierit aique cogno- 
verit temetum a veteribus vinum appellatum, sed jana 
ex usu loquendi quem nunc habemus, hoc vocabulum 
emortuum , propter nonnullos fortasse veterum libras 
sibi necessarium deputabit. Si autem et illos super- 
vacaneos habet, forte jam nec dignum quod memorix 
commendet existimat, guia videt ad illam speciem 
doctrine quam notam mente intuetur atque amat, 
minime pertinere. 

5. Quamobrem omnis amor studentis animi , hoc 
est vulentis scire quod nescit, non est amor ejus rei 
quam nescit , sed ejus quam scit, propter quam vult 
Scire quod nescit. Aut si tam curiosus est , ut non 
propter causam aliam notam, sed solo amore rapiatur 
incognita sciendi; discernendus quidem est ab stu- 
diosj nomine iste curivsus , sed nec ipse amat in- 
cognila, imo congruentius dicitur, Odit incognita , 
qux nulla esse vull, dum vult omnia cogniia. Sed ne 
quisquam nobis difficiliorem referat quastionem , 

asserens lam non posse quemquam odisse quod ne- 

scit, quam non potest amare quod nescit , non re-



sistimus veris * : sed intelligendum est, nou hoc idem 

dici cum dicitur, Amat scire incognita, ac si dice- 
retur, Amat incognita. Hlud cnim fleri potest, ut 
amet quisque scire incognita : ul autem amet incognita, 
non potest. Non enim frustra ibi est posilum scire : 
quoniam qui scire amat incognita, non ipsa incognita, 

sed ipsum scire amat. Quod nisi baberet cognitum, 
neque scire se quisquam posset fidenter dicere; neque 
nescire. Non solum enim qui dicit, Scio et verum 
dicit , necesse est ut quid sit scire sciat : sed ctiam 

qui dicit, Nescio , idque fidenter el verum dicit , et 
scit verum se dicere , scit utique quid sit scire ; quia 
et discernit ab sciente nescientem , cum veraciler se 

intuens dicit, Nescio; et cum id se scit verum dicere, 
unde sciret, si quid sit scire nesciret? 

CAPUT Il. — 4. Nemo prorsus amat incognita. 
Quilibet igitur studiosus , quilibet curiosus non amat 
incognita, eliam cum ardentissimo appetitu instat 
scire quod nescil. Aut enim jam genere notum habet 
quod amat, idque nosse expetit, etiam in aliqua re 
singula, vel in singulis rebus, que illi nondum note 
forte laudantur, fingitque animo imaginariam formam 

qua excitctur in amorem. Unde autem fingit, nisi ex 
iis que jam noverat ? Cujus tamen forme animo figu- 

rate atqne in cogitatione notissime, si eam que lau- 

dabatur dissimilem invenerit, fortasse non amabit. 

Quod si amaverit, ex illo amare tncipiet ex quo 

didicit. Paulo ante quippe alia erat que amabaiur, 

! sic plerique Mss. Editi vero, non resselumus ver bis.



quam sibi animus formans exhibere consucverat. Si 

autem illi forma similem invenerit quam fama praedi- 

caverat, cui vere possit dicere, Jam tc amabam; nec 

tunc utique amabat incognitam, quam in illa similitu- 

dine noverat. Aut in specie sempiternx ralionis vi- 

demus aliquid et ibi amamus, quod cum expressum 

in aliqua rei temporalis cfligic , illis qui experti sunt 

laudantibus et credimus, et amamus, non aliquid 

amamus incognitum , unde jam supra satis disscrut- 

mus : aut aliquid potum amamus, propter quod igno- 

tum aliquid quarimus : cujus ignoti amor nequaquam 

nos tenet, sed illius cognili, quo pertincre novimus , 

ut illad etiam quod adhue ignolum qurrimus , noye- 

rimus; sieut de incognito verbo paulo ante locutus 

sum. Aut ipsum scire quisque ainat, quod nulli scire 

aliquid cupienti esse incognitum potest. Ilis causis 

videntur amare incognita, qui scire aliquid volunt 
quod nesciunt, et propler ardentiorcm quxrendi appe- 

titum sine amore esse dici non possunt. Sed quam se 

res aliter habeat, neque omnino quidqram ametur 

incognitum, arbilror me persuasisse verum diligenter 

inluentibus. Sed quia exempla que dedimus , eorum 

sunt, qui aliquid quod ipsi non sunt nosse cupiunt ; 

videndum est ne forte aiquod novum genus appareat, 

cun se ipsa mens nosse desideral. 

CAPUT II. — 5. Quod mens aniet se ipsam non in- 

ecognitam sibi. Quid ergo amat mens, cui ardenter se 

ipsam quarit ut noverit, dum incognita sibi est? 

Ecce enim mens semelipsam quarit ul noverit, ct 

inflammatur hoc studio, Amat igitur : sed quid amat ?



Se ipsam? Quomodo , cum se nondum noveril, nec 

quisquam pussit amare quod nescil? An ei fama pra- 

dicavit speciem suum, sicut de abscntibus solemus 

audire? Forte ergo se non amat, sed qued de se 
fingit, hoc amat, longe fortasse aliud quam ipsa est : 

nut sise mens sui similem fingit, ct idco cum hoe 
igmentum amat, se amal antequam noverit; quia id 

quod sui simile cst intuetur : Rovit igitur alias 

mentes ex quibus se fingat, et genere ipso sibi nota 

est. Cur ergo cum alias menics novit, se non no- 
vit, cum se ipsa nihil sibs possit esse prasentius ? 

Quod si ut oculis eorporis magis alii oculi noti sunt, 

quam ipsi sibi; non se ergo quicrat nunquam inven- 

tura. Nunquam enim se oculi preter specula vide- 

bunt : nec ullo modo putindum est eliam rebus 

incorporcis contemplandis tale aliquid adhiberi , ut 

Mens tanquam in speculo se noverit. An in ratione 
verilalis xtern: videb quam speciosum sil nosse se- 

metipsam , ct hoc amat quod videl , studetque in se 

fieri? quia quamvis sibi nota non sit, notum tamen ci 
est quam bonum sit, ut sibi nota sit. Et hoc quidem 
permirabile est, nondum se nosse, et quam pulchrum 

sil se nosse, jain nosse. An aliquem finem optimum, 

id est securitatem et beattudinem suam videl , per 
quamdam occultam memoriam , que in Jonginqua ! 

eam progressam non deseruit, et credit ad eumdem 

finem , nisi Se ipsam cognoverit, se pervenire non 

posse? Ita dum illud amat, hoc qurit : et notum 

* plerique Mss., i longingtaum.



amat ilud, propter quod qucrit ignotum. Sed cur 
memoria beatitudinis suse potuit, et memoria sui cum 

ea perdurare non potuit, utlam sc nosset que vule 
perveuire , quam novit illud quo vult pervenire? At 

cum se nossSe amal, non se quam nondum novit, sed 
ipsum nosse amat; acerbiusque tolerat se ipsam 

deesse scientix sux, qua vult cuncta comprehendere ” 
Novit autem quid sit nosse , et dum hoc amat quoi 
novil, etiam se cupit nosse. Ubi ergo nosse suum no- 
vit, si se non novil? Nam novit quod alia noverit, sc 
autem non noverit : hine enim novit ct quid sit nosse. 

Quo pacto igitur se aliquid scientem scit, gux se 

ipsam nescit ? Neque enim alleram mentem scientem 

scit, sed se ipsam. Scil igitur se ipsam. Deinde cum 
se qurrit ul noverit, querentem se jam novit. Jain 
se ergo novit. Quapropter non potest omnins nescire 
se, que dun: se nescientem scil, se ulique scil. Si au- 
lem se nescientem nesciat, nouse querit ul Sciat. Qua- 

propter eo ipso quo se qu:erit, magis se sibi notam 
quam ignotam esse convincitur. Novit enim se qux- 
rentem atque nescientem, dum se quzrit ut noveril. 

CAPUT IV. — 6. Quomodo mens non ex parte, sed 
tolam se cognoscat. Quid ergo dicemus? an quod ex 
parte se novil, ex parle non rovit? Sed absurdum 

est dicere, non eam totam scire quod scit. Non dieo, 
-Totum scit; sed quod scit, tota scit. Cum itaque 
aliquid de se scit, quod nisi tota non polest, totam 
se scit'. Scit autem se aliquid scientem, ncc polest 
quidquam Scire nisi tota. Scit se igitur totam. Deinde 
quid cjus ei tam nolum cst, quam se vivere? Noun



potest aulem et mens esse, et non vivere, quando 

habet etiam amplius ut intelligat : nam et anima 
bestisrum vivunt, sed non intelligunt. Sicut ergo 
mens tota mens est, sic tota vivit. Novit autem vi- 
vere se. Totam se igilur novit. Postremo cum se 
nosse mens quixril, mentem se esse jam novil : alio- 

quin ulrum se quzerat ignorat, et aliud pro alio for- 

sitan querat*. Fieri enim potest ut ipsa non si 

mens, alque ita dum mentem nosse quxrit, non ge 
ipsam quarat. Quapropter, quoniam cum qurit 
mens quid sit mens, novit quod se quxrat, profecto 
novit quod ipsa sit mens. Porro si hoe in se novit 
quod mens cst, elt tota mens est, totam se novil. 
Sed ecce non se noveril csse mentem, cui autem 

se quxrit, hoc tantummodo noverit quod se quxrat. 
Potest enim etiam sic aliud pro alio quaxrere, si hoe 

nescit: ut aulem non quzrat aliud pro alio, procul 

dubio novit quid quarat. At si novit quid quera, 

et se ipsam quarit, se ipsam ulique novit. Quid crgo 
adhuc quxrit? Quod si ex parle se novit, ex parte 

autem adhuc quzerit, non se ipsam, sed parlem suam 
epuccrit. Cum enim ea ipsa dicitur, tota dicitur. Dein- 

de quia novil nondum se a se Inventam lolam, novit 
quanta sit tota. Atque ila quxril qued decst , quem- 

adniodum solemus quercre, ut veniat in mentem 
quod excidil, nec tamen penilus excedil; quia potest 

recognosci, cum vencril, hoc esse quod quzrebatur. 

4 Nonnulli Mss., tota se scit. 
® Juxta Lov., quarry. M.



quidquam suficit recedenti ab illo qui solus saflicit : 
ideoque per egestatem ac difficuliatem fit nimis in- 

- tenta in actiones suas et inquietas delectationes quas 

- per eas colligil; atque ita cupiditate acquirendi noti- 
. tias ex iis qua foris sunt, quorum cognitum genus 
amat el scntit amilli posse, nisi impensa cura tenca- 

tur, perdit securitatem, tanloque se ipsam minus 
cogilai, quanto magis secura est quod se non possil 

— amiltere. Ita cum aliud sit non se nosse, alind non 

se cogitare (neque enim mullarum doctrinarum pe- 
ritum, ignorare grammaticam dicimus, cum eam non 
cogilat, quia de medicine arte tunc cogitat) : cum 

ergo aliud sit non se nossc, aliud non se cogitare, 
tanta vis est amoris, ut ca qu cum amore diu co- 

gilaverit, eisque cure glulino inhxserit, attrahat 
secum etiam cum ad se cogitandam quodam modo 

redit. Et quia illa corpora sunt, qux foris per sensus 
carnis adamavit, eorumque diuturna quadam fami- 
liaritate implicata est, nec secuni potest introrsum 

tanquam in regionem incorporee nature ipsa cor- 
pora inferre, imagines eorum convolvit, et rapit 

factas in semetipsa de semetipsa. Dat enim eis for- 

mandis quiddam substantix sus : serval autem ali- 
quid quo libere de specie talium imaginum judicet, 
et hoc est magis mens, id est rationalis intelligentia, 
qux servatur ut judicct. Nam illas anima partes que 
corporum similitudinibus informantur, etiam cum 

bestiis nos communes habere sentinitis. 

_—* Filiti, iustare debeat. At Mss., sfare; cui verbo mx 
Wyd iafra respondel, c¢ lcbt@er te mints.



CAPUT Vi. — 8. Fallax mentis de se ipsa existi- 
matio. Errat autem mens, cum se istis imagiuibus 
lanto amore conjungit, ul eliam se esse aliquid hujus- 
medi existimet. Ila enim conformatur eis quodam 
modo, non id existendo, sed putando : non quo se 
jmaginem pulet ; sed omnino illud ipsum cujus ima- 
ginem secum habet. Viget quippe in ca judicium 
discerner:di corpus quod foris relinquit, ab imagine 
quam de illo secum gerit: nisi cum ita exprimuntur 

erdem imagines tanquam foris sentiantur, non inlays 

cogitentnur, sicut dormientibus, aut furentibus, aut in 

aliqna ecstasi accidere solct. 
CAPUT Vil. — 9. Philosophorum opiniones de ani- 

me substantia. Error opinantium animam esse corpo- 
ream, non venil ex eo quod anima eorum notiliv desit, 

sed quod alienum quiddam adjungant. Invenire quid. 
Cum itaque se tale aliquid putat, corpus esse so 
putat. Et quia sibi bene conscia est pritncipatus suj, 
quo corpus regit; hine factum est ut quidain qua:- 

rercut quid corporis amplius valeret in corpore, et 
hoc esse mentem, vel omnino tolain anima existi- 

marent*. Ilaque alii sanguinem, alii cerebrum , alii 
cor, non sicut Scriptura dicit, Confitebor Ubi, Donne, 
tn toto corde meo; et, Diliges Dominum Deum tuum 

ex toto corde tuo (Psal. ix, cx, et cxaxxvit; Deut. vi, 5, 
e¢ Alatih. xxu, 57): hoc cnim abutendo vel transfe- 
rendo vocabulum ducitur a corpore ad animam : sed 

ipsam omnino particulam corporis quam in visceribus 

dilaniatis videmus , e€am esse putaverunt. Alii ex 

minutissimis individuisque corpusculis, quas atomos.



dicunt, concurrcntibus in se atque cohzrentibus, 
cam confici credidcrunt. Alii aerem, alii ignem sub- 

stantiam cjus esse dixcrunt. Alii eam nullam esse 

subsiantiam, quia nisi corpus nullam substantiam. 

potcrant cogilare , et eam corpus esse. non invenie- 

bant : sed ipsani temperationem corporis nostri vel 

compagem primordiorum, quibus ista caro tanquam 

connectitur, esse opinati sunt. Eoque hi omnes ean 

morialem esse senserunt, quia sive corpus -esset, sive 

aligua compositio corporis, non posset utique immor- 

taliter permanere. Qui vero cjus substantiam vitam 

quamdam nequaquam corpoream; quandoquidem 

vitam omne vivum corpus animantem ac vivificantem 

esse repereruut ; consequenter et immortalem, quia 

vila carere vila non potest, ut quisque potuit, pro- 

bare conati sunt. Nam de quinto illo nescio quo cor- 

pore, quod notissimis quatuor hujus mundi elementis 

quidam conjungentes, hinc animam esse dixerunt, 

hoc loco diu disserendum non puto. Aut enim ‘hoc 

vocant corpus quod nos, cujus in loci spatio pars 

toto minor est, et in illis annumerandi sunt qui men- 

lem corpoream esse crediderunt : aut si vel omnent 

substantiam , vel omnem mutabilem substaltiam 

corpus appellant, cum sciant non omnem locorum 

spatiis aliqua longitudine et latitudine et altitudine 

contineri, non cum eis de vocabuli quistione pu- 

guandum est. 

$ Hic edili addunt, ut Empedocies et Ericates opinals sunt ; 
quod omnjino abest a manuscriptis. |



10. In his omnibus sententiis quisquis videt mentis 

naturam et esse substantiam , el non esse corporcam , 

id cst, non minore sui parte minus occupare loci 
Bpatinm , majusque majore ; simul oportet videat eos 

qui opinantur esse corpoream , non ob hoc errarc, 

quod mens desit eorum notitiz , sed quod adjungunt 

ea sine quibus nullam possunt cogitare naturam. Sine 
phantasiis eniin corporum quidquid jussi fucrint * 
cogitare , nihil omnino esse arbitrantur. Ideoque non 
se, fanquam sibi desit, mens requirat. Quid enim 

tam cogniltioni adest , quam id quod menti adest ? aut 

quid tam menti adest, quam ipsa mens? Unde et 

ipsa que appellatur inventio, si verbi originem re- 

tractemus , quid aliud resonal , nisi quia invenire est 

in id Yenire quod quaritur? Propteréa, qua quasi 
ultro in mentem veniunt, non usitate dicuntur in- 
venta , quamvis cognita di¢ei possint; quia non in ea 

querendo tendebamus , ut in ea veniremus , hoc est, 
ea inveniremus. Quapropter , sicut ea qux oculis aut 
ullo alio corporis sensu requiruntur , ipsa mens quc- 
rit (ipsa enim etiam sensum carnis intendit , tunc 
autem invenit , cum in ea qu requiruntur idem sene 
sus venit ): sic alia que non corporeo sensu inter- 
nuntio , sed per se ipsam nosse debet, cum in ca ve- 
nit, invenit; aut in superiore substantia , id est in 

Deo , aul in cxteris anime partibus , sicut de ipsis 
imaginibus corporum cum judicat ; intus enim in ani- 
ma eas invenil per corpus impressas.



CAPUT VIN. — 44. Quomodo se ipsam anima in- 
guirat. Error anime de se ipsa unde. Ergo se ipsam 
quemadmodum querat et inveniat , mirabilis questio 
est , quo tendat ut quicrat, aut quo veniat ul inve- 
niat. Quid enim tam in mente quam mens est ? Sed 
quia in tis est que cum amore cogitat, sensibilibus 
autem , id est corporalibus , cum amore assuefacta 
est, non valet sine imaginibus eorum esse in semet- 
ipsa. Hline ei oboritur erroris dedecus , dum rerum 
sensarum imagincs secernere a se non polest, ul sé 
solam videat. Goheserunt enim mirabiliter gtutino’ 
amoris ; et hxc est ejus immunditia, quoniam dum 

se solam nilitur cogitare , hoe sc pulal esse sine quo 

se non potest cogitare. Cum igilur ei pracipitur ul se 
ipsam cognoscat , non se tanquam sibi detracta sit 
quaerat ; sed id quod sibi addidit detrahat. Interior 
est chim ipsa, non solum quam ista sensibilia’ que 

manifeste foris sunt, sed etiam quam imagines eorum 
qux in parte quadam sunt anim , quam habent ect 
bestiz , quamvis intelligentia careant , qua mentis 
est propria. Cum ergo sit mens interior, quodam 
modo exit a senielipsa, cum in hae quasi vestigia 
mullarum intentionum exserit amoris affectum. Quix 
vesligia lanquam imprimuntur memorix , quands 
hae que foris sunt corporalia sentiuntur , ut etiam 
cum absunt isla, presto sint tamen imagines eorum 

cogitantibus. Cognoscat ergo semetipsam , nec quasi 
absentem se quzerat, sed intentionem voluntatis qua 
per alia vagabatur, slatuat in semetipsam *, cl se 

' Editi, visi fuerint. Al ss., jussd (uerint. 
> TFlerique Mss., i se ipsa.



cogitct. Ita videbit quod nunquam se non amavcrit , 
Nunquam nescierit : sed aliud secam amando cum co 
se confudit ct concrevit quodam modo; atque ita 
dum sicut unum diversa complicctitur , unum putavit 
esse quire diversa sunt. 

CAPUT FX. — 12. Mens eo ipso se cognoscit , quo 
intelligit preceptum se cognoscendi. Non itaque velut 
absentem se quicral cernere , sed praseniem se curet 
disccrnerc, Nec se quasi non norit cognoscat , sed ab 
eo quod * allerum novit dignoscat. Ipsum enim quod 
audit , Cognosce te ipsam , quomodo agere curabit , 

si nescit , aut quid sit, Cognosce ; aut quid sit, Te 
ipsam ? Si aulem ulrumque novit , novit el se ipsam : 
guia non ita dicilur menti , Cognosce te ipsam , sicat 
dicitur , Cognosce Cherubim et Seraphim : de absen- 
libus enim illis credimus , secundum quod coelestes 
quedam potestates esse predicantur. Neque sicut 
dicitur , Cognosce voluntatem ilfius hominis : quze 
nobis nec ad sentiendum ullo modo, nee ad intelli- 
gendum presto est, nisi corporalithus signis edilis ; 

el hoc ita, ut magis credamus, quam intelligamus. 
Neque ita ut dicitur homini, Vide faciem tuam : 
quod nisi in specnlo fieri non potest. Nam et ipsa 
nostra facies absens ab aspectu nostro est, quia non 
ibi est quo iNe dirigi potest. Sed cum dicitur menti , 
Cognosce te ipsam , eo ictu quo intelligit quod dictrm 
est, Te ipsam , cognoscit se ipsam ; nec ob aliud , 
quam ¢€0 quod sibi praesens est. Si autem quod dictem 

est non intelligit , non utique facit. Hoc igitar ei pra- 
cipitur ut faciat, quod cum ipsum pracep'um intelli- 
git, facit.



CAPUT X. — 13. Mens omnis tria de se ipsa certo 
scit, intelligere, esse, et vivere. Non crgo adjungat 
aliud ad id quod sc ipsam cognoscit , cum audit ut se 

ipsam cognoscat. Certe enim novit sibi dici , sibi 
Scilicet quae est, et vivil, et intelligit. Sed est et 
cadaver , vivit et pecus: intelligh autem nec cada- 
ver , nec pecus. Sic ergo se esse ct vivere scit , quo- 
modo est et vivit intelligentia. Cum ergo , verbi gra- 
tia, mens aerem se putat, aerem intelligere putat, 
sc tamen intelligere scit: aerem autem se esse non 
scit, sed putat. Secernat quod se putat, cernat quod 
scit : hoc ei remaneat, unde ne illi quidem dubilave- 
runt, qui aliud atque aliud corpus esse mentem puta- 
verunt. Neqnue enim omnis mens aerem se esse cxi- 
stimat, sed ali ignem, aliz cerebrum, alixque 
aliud corpus, et aliad alive , sicut supra commemo- 
ravi : omnes tamen se intelligere noverunt, et esse 

et viverc ; sed intelligere ad id quod intelligunt refe - 
runt, esse autem et vivere ad se ipsas. Et nul est 

dubium , nec quemquam intelligere qui non vivat , 
nec quemquam vivere qui non sil. Ergo consequentcr 

ct csse et vivere id quod intelligit , non sicuti est ca- 
daver quod non vivit , nec siculi vivit anima qua non 
intelligit , sed proprio quodam codemque prestantiore 
modo. Item vetle se sciunt , neque hoe posse quem- 
quam qui non sitet qui non vival, pariter sciunt : 
ilemque ipsam voluntatem referunt ad aliquid, quod 

~ 1 Sic Mss. {t edith, co qo.



ea voluntate volunt. Meminisse etiam se seiunt; si- 

mulque sciunt quod nemo meminisset , nisi esset ac 

viveret : sed et ipsam memoriam ad aliquid referi- 
mus, guod ea meminimus. Duobus igitur horum 
trium , memoria et intelligentia, multarum rerum 

notitia atque scienlia continentur : voluntas aulem 
adest , per quam fruamur eis vel utamur. Fruimur 

enim cognitis, in quibus voluntas ipsis propler se ipsa 

delectala conquiescit ; ulimur vero eis qua ad aliud 
referimus quo fruendum est. Nec est alia vila hominum 

viliosa aique culpabilis, quam male ulens et male 
fruens. De qua re non est nunc disserendi locus. 

14. Sed quoniam de natura mentis agilur, remo- 
veamus a consideratione nostra omnes nolilias que 
Capiuntur extrinsecus per sensus corporis ; el ea que 
posuimus , omnes mentes de se ipsis nosse certasque 
esse , diligentius attendamus. Utrum enim aeris sit 
vis vivendi , reminiscendi, intelligendi, volendi, 
cogilandi , sciendi , judicandi ; an ignis , an cerebri, 

an sanguinis , an atomorum , an praier usilala qua- 
tuor elementa quinti nescio cujus corporis , an ipsius 

carnis nosir2 compago vel teniperamentum bxc effi- 
cere valeat, dubitaverunt homines: et alius hoc, 

slius aliud affirmare conatus est. Vivere se tamen et 
meminisse , et intelligere , et velle , et cogitare, et 
scire ,-et judicare quis dubjtet ? Quandoquidem etiam 

si dubitat , vivit: st dubiat unde dubitet, meminit ; 

si dubitat , dubitare se intelligit ; si dubitat, ccrtus 

esse vult; si dubitat, cogilat; si dubitat, scit se 

nescire ; si dubitat , judicat non se temere conscntire



oportere. Quisquis igitur aliunde dubilal, de his om- 
nibus dubitare non debet : quz si non essent, de ulla 

re dubitare non posset. 

15. xe omnia , qui vel corpus vel compositionem 
seu temperationem corporis esse mentein putant, in 
subjecto esse volunt videri , ut substantia sit aer, 
vel ignis , sive aliquod aliud corpus, quod menjem 

pulant; intelligentia vero ita insit buic corpori,. 

sicul qualitas ejus: ut illud subjectum sit, hee in 
subjecto ; subjeclum scilicet mens quam corpus esse 

arbitrantur, in subjecto autem intelligentia, sive 

quid aliud eorum que certa nobis esse commemora- 

vimus. Juxia opinantur etiam illi qui menlem ipsam 

negant esse corpus, sed compaginem aut tempera- 
tionem corporis. [oc enim interest , quod illi mentem 
ipsam dicunt esse substantiam , in quo subjecio sit 

intelligentia ; isti aulem ipsam mentem in subjecto esse 

dicunt , corpore scilicet cujus compositio vel tempe- 

ratio est. Unde consequenter etiam intelligentiam quid 
aliud quam in eodem subjecto corpore existimant ? 

46. Qui omnes non advertunt, mentem nosse se 

eliam cum queril se, sicut jam ostendimus. Nullo 

modo autem recte dicitur sciri aliqua res , dum ejus 
ignoratur substantia. Quapropter , cum se mens no- 

vit, substantiam suam novil ; et cum de se certa est , 

de substantia sua cerla est. Cerla est autem de se, 

sieut convincunt ea qua supra dicta sunt. Nec om- 

nino certa est, ulrum acr, an ignis sit, an aliquod 

corpus , ve] aliquid corporis. Non est igitur aliquid 
eorum : tolumque illud quod se jubetur ut noverit ,



ad hoc pertinet ut cerla sit non se esse aliquid eorum 
de quibus incerta est , idque solum esse se certa sit , 
quod solum esse se ceria est. Sic enim cogilat ignem 
aut aerem , et quidquid alind corporis cogitat. Ne- 
que ulio modo fieri posset ut ita cogitaret id quod 
ipsa est, quemadmodum cogitat, id quod ipsa 
non est. Per phantasiam quippe imaginariam cogitat 
hicc omnia , sive ignem , sive acrem.,, sive illud vel 
illud corpus , pariemye illam , seu compaginem tem - 
perationemgue corporis ; nec ulique ista ompia., sed 
aliquid horum esse dicitur. Si quid avtem horum 
essct , aliler id quam cactera cogitaret , non scilicet 
per imaginale figmentum , sicut cogitantur absentig , 
qu sensu corporis tacta sunt, sive omnino ipsa, 
sive ejusdem generis aliqua; sed quadam juteriore , 
non simulata , sed vera prxsentia (non enim quid- 
quam illi est se tpsa. prasentius ): sicut cogilat vi- 
vere se, ek meminisse , ef intelligere , et velle se. 
Novit egim hac in se, nec imaginatur quasi extra se. 
illa sensu teligerit , sicut corporalia quaeque tangun- 
lur. Ex quorum cogitationibus si nibil sibi affingat , 
ul tale aliquid esse se pulet, quidiuid ei de se re- 
manet , hoc solum ipsa est. 
CAPUT XI.— 17. In memoria, intelligentia, et vo- 

luntate observatur ingenium, doctrina et usus. Memoria, 
intelligentia et voluntas unum sunt essentialiter, et tria 
relative. Remotis igitur paulisper ceteris, quorum. 
mens de se ipsa ceria est, tria hac potissimum consi- 
derata tractemus, memoriam, intelligentiam, volun- 
tatem. In his enim tribus inspici solent etiam ingenia



parvulorum cujusmodi preferant indolem. Quanto 
quippe lenacius et facilius puer meminit, quantoque. 
acutius intelligit', et studet ardentius, tanto est lau- 
dabiltoris ingenii. Cum vero de cujusque doctrina 
queritur, non quanta firmitate ac facilitate meminerit, 
vel quanto acumine inlelligat; sed quid meminerjt, 
et quid intelligat queritur. Et quia non lantum quam 
doctus sit, consideratur laudabilis animus, sed etiam 
quam bonus : non tantum quid meminerit et quid in-. 
icljigat, verum etiam guid velit allenditur; non 

quanta flagrantia velit, sed quid velit prius, deinde 
quantum velit. Tune enim laudandus est animus ve- 
bementer amans, cum id quod amat vehementer 
amandum est. Cum ergo dicuntar hee tria, ingenium, 
doctrina, usus, primum horum consideratur in iJlis 
tribus, quid possit quisque memoria, intelligentia, et 

voluntate*. Secundum eorum consideratur, quid ha- 
beat quisque in memoria, et intelligentia, quo stu- 

diosa voluntate pervenerit. Jam vero usus terlius in 
volantale est, pertractante illa que in memoria et 
inteHigentia continentur, sive ad aliquid ea referat, 
sive eorum fine delectata conquiescat. Uti enim, est 

assumere aliquid in facultatem voluntatss ; frui est 
sutem, uli cum gaudio, non adbuc spei, sed jam rei. 
Proinde omnis qui fruitur, utitur; assumit enim al.- 

quid in facoltatem voluntatis, cum fine delectationis : 
non autem omnis qui utitur, frailur; si id * quod in 

1 Mss., quantoque acrius intelligit. 
3 Septem Mas. omittunt, infelligentia et roluntate, 
' Sic Mss. Al editi, sed id.



facultatem voluntatis assumit, non propter illud 

ipsum, sed propter aliud appetivit. 

48. lace igitar tria, memoria, intelligentia, volun- 

tas, quoniam non sunt tres vile, sed una vila; nec 

tres mentcs, sed una mens ; consequenter utique nec 
tres substantixc sunt, sed una substantia. Memoria 

quippe, qua vita et mens et substantia dicitur, ad se 

ipsam dicitur : quod vero memoria dicitur, ad aliquid 
relative dicitur: Hoc de intel igentia quoque et de vo- 

luntate dixerim : .et intelligentia quippe et vulunias 
ad aliquid dicuntur. Vita est aulem unaquxque ad se 

ipsam, cl mens, et essentia. Quocirca tria hac eo 
sunt unum, quo una vila, una Mens, una cssentia : 

et quidquid aliud ad se ipsa singula dicuntur, etiam 

simul, uon pluraliter, sed singulariter dicuntur. Eo 

vero tria, quo ad se invicem referuntur: qua si 
sequalia non essent, non solum singula singulis, sed 
“iam omnibus singula ; non ulique se invicem cape- 
rent. Neque enim tantum a singulis singula, verum 

-eliam a singulis omnia capiuntur. Memini enim me 
habere memoriam, et intelligentiam, et voluntatem ; 
et intelligo nie intelligere, et velle, atque meminisse ; 

el volo me velle, et meminisse, et intelligere, to- 
famque meam memoriam, et intclligentiam, et vo- 

luntatem simul memini. Quod cnim memorize mee 

non Memini, non est in Memoria mea. Nibil -autem 
fam in memoria, quam ipsa memoria est. To- 
tam igitur memini. item quidquid intelligo, intelli- 

gcere me scio, et seio me velle quidquid volo : quid- 

quid aulem scio memini. Totam igitur intelligentiam,



fotamque voluntatem meam memini. Similiter cum 

bac tria intelligo, tota simul intelligo. Neque enim 
guidquam intelligibilium non intelligo, nisi quod 
ignoro. Quod autem ignoro, nee memini, nec volo. 

Quidquid itaque intelligibilium non intelligo, conse- 
quenter cliam nec memini, ace volo. Quidquid autern 
intelligibilium memini et volo, consequenter intelligo. 
Voluntas efiani mea totam intelligentiam totumque 
memoriam meam capil, dum toto ulor quod intellige 
et memini. Quapropter quando invicem a singulis et 
tota omnia capiuntur, xqualia sunt tota singula totis 
singulis, et tota singula simul pmnibus tolis; et hc 
tria unum, Una vila, una Mens, una essentia. 

CAPUT XU.—19. Mens imago Trinitatis in sué ipstus 
memoria, intelligentia ef voluntate. Jamne igitur 
ascendendum esé qualibuscumgue intentionis viribus 
ad iam summam et allissimam essentiam, cujus 
impar imago est humana mens, sed tamen imago? an 
adhuc eadem tria distinctius declaranda sunt in 
anima, per illa qu extrinsecus sensu corporis capi- 
mus, ubi temporaliter imprimitur rerum corporearum 
nolitin? Mentem quippe ipsam in memoria et intelli- 
gentia et voluntate suimetipsius talem reperiebamus, 
ul quoniam semper se nosse semperque se ipsam velle 
comprehendebatur, simul cliam semper sui meminisse, 
sempergue se ipsam intelligerc et amare compre- 
henderelur ; qnamvis non semper se cogilare disere- 
tam ab eis que non sunt, quod ipsa est : ac per hoc 
difficile in ea dignoscilur memoria sui, et intelligentia 

sui. Quasi enim non sint hae duo, sed unum duobus



rocabulis appelletur, sic apparet in ea re ubi vakie 
ista conjuncta sunt, et aliud alio nullo preceditur 
tempore: amorque ipse non ita sentilur esse, cum 
eum nen prodit indigentia, quoniam semper‘ pravsto 
est quod amatur. Quapropter etiam tardioribus di- 
lucescere hac possunt, dum ea tractantur que ad 
animuant tempore accedunt et qua illi temporaliter 
accidunt, cum meminit quod an‘ea non meminerat, 
et cum videt quod antea non videbat, et cum amat 
quod antea non amabat. Sed aliud hae tractatio jam 
poscit exordium, propter hujus libelli modum. 

* Editi, non semper. Delenda particula negans, quze ab- 
est a Mss.


